
Resumo.Presentamos unha nova achega sobre a representacion cartografica do
concello da Estrada a mediados do século xx, como complemento 6 traballo previo
de deslinde do xix, a través dos rexistros e manuscritos de novas actas, cadernos
de campo, planos de poboacién, planimetrias, altimetrias e o definitivo Mapa Topo-
gréfico Nacional, fontes documentais impresas conservadas no Instituto Xeogréfico
Nacional.

Abstract. We present here a new contribution on the cartographic representation
of the Galician municipality of A Estrada in the mid-20th century in order to com-
plete the demarcation work previously developed in the 19th century. We meet the
study's goals thanks to the documentary printed sources preserved at the Spanish
National Geographic Institute: records and manuscripts of new certificates, field
books, town plans, planimetric and altimetric measurements and the final National
Topographic Map.

Introducion

No ano 2022 achegamos 4 Misceldnea (volume xxv, pp. 147-185)
unha introducién histérica e un pequeno estudo sobre o deslinde e
amolloamento do termo municipal da Estrada, acometido na derra-
deira década do século x1x como complemento e tramite oficial trala
creacién do municipio constitucional. Aquel traballo, que conside-
rabamos completo e detallado con normativa xuridica, documen-
tacién e planimetria especificos, remataba e quedaba circunscrito a
dito século, tal e como reflectian as fontes documentais empregadas
como obrigado recurso.

Coa finalidade, agora, de complementarmos a visién xeografica
a través da planimetria creada con posterioridade relativa 6 territo-
rio estradense, presentamos este novo artigo co detalle e represen-
taciéon das minutas cartogréficas, deslindes e planos de poboacién
realizados na primeira metade do século xx. Estes expedientes que
analizaremos, dispofiibles na actualidade para consulta no Instituto
Xeogréfico Nacional, constitien os traballos previos 4 elaboracion

das follas que compofien o Mapa Topogrifico Nacional e que se nos
presentan, en definitiva, como ferramentas e documentos funda-
mentais para comprender a evolucién da Estrada desde o século xix
ata a actualidade.

Desenrolo normativo

As representaciéns cartograficas que veremos, como documentos
basicos na recollida de informacién xeografica do pais, en xeneral, e
do territorio da Estrada, en particular, tefien a sia orixe nos proxec-
tos xurdidos no século xvii para a formacién do Mapa de Espafia,
entre eles os achegados por Jorge Juan Santacilia ou Tom4s Lopez
Vargas Machuca, con resultados diversos.

Sen entrarmos a valorar e analizar a numerosa normativa lexisla-
tiva en materia de planimetria nacional desenrolada durante o sécu-
lo x1X e, circunscribindonos 6 espazo que nos ocupa, comezaremos o
noso estudo co Real Decreto de 12 de setembro de 1870 polo que se
crea o Instituto Xeogréfico, dependente da Direccién Xeral de Esta-
distica do Ministerio de Fomento!. O regulamento deste organismo
articulouse con posterioridade mediante Decreto de 27 de setembro,
detallando no seu capitulo primeiro, artigo 1, o obxecto dos traba-
llos e operaciéns necesarias para acadar a publicacién do mapa xeral
do territorio, por medio de triangulaciéns xeodésicas, topograficas,
nivelacidns, planos topograficos, parcelarios e catastrais’.

Baixo o reinado de Alfonso Xi1, aprébase un novo regulamento
promulgado mediante Real Decreto de 27 de abril de 1877, orga-
nismo estatal agora denominado Instituto Xeogréfico e Estadistico,
e que inclufa, para as tarefas antes citadas, a creacién do Corpo de
Xeodestas con facultativos militares e civis para a realizacién dos
traballos xeodésicos®. Rematada a Guerra Civil, un Decreto da pre-
sidencia do goberno de 22 de xaneiro de 1944 aprobaba un novo
regulamento da Direccién Xeral do Instituto Xeografico e Catastral
1 Gaceta de Madrid n°® 257, de 14 de setembro de 1870. O ministro de Fomento, José

Echegaray.

2 Gaceta de Madrid n° 271, de 28 de setembro de 1870. O ministro de Fomento, José

Echegaray. Aprobado pola S. A.

3 Gaceta de Madrid n°® 119, de 29 de abril de 1877. O ministro de Fomento, C. Francisco
Queipo de Llano. Aprobado pola S. M.

que, nas disposiciéns fundamentais do seu titulo primeiro, presenta
a definicién, finalidade e organizacién do mesmo; e no Titulo v,
relativo 6 depésito e arquivo, garante a custodia e conservacién que
nos permite na actualidade acceder a esta documentacién.

Artigo 1°. O Instituto Xeografico e Catastral é o Organismo do Estado Espafiol
dedicado 4 investigacién, estudo, aplicacién, execucién, conservacién e pu-
blicacién dos traballos relativos 4s Ciencias Xeograficas no seu maior contido,
comprendendo a Xeografia, Xeofisica, Astronomf{a, Metroloxfa, Xeodesia, To-
pografia, Fotogrametria, Catastro, Parcelario e Cartografia*.

Artigo 144. Os documentos técnicos ingresados no arquivo, constituidos prin-
cipalmente polos cadernos e datos de observaciéns, os cdlculos correspondentes
4s actas de deslinde e as follas debuxadas en limpo, agruparanse conforme 4
sta procedencia, constituindo por separado o arquivo Topografico, o arquivo
Xeodésico e o arquivo Xeofisico.

No tocante 6s documentos do catastro parcelario, conservaranse
nas brigadas topogréficas provinciais deste servizo, a fin de poder
atender con maior facilidade as consultas e peticiéns do publico e
das xuntas periciais.

O amparo da normativa precedente, comezan na Estrada os tra-
ballos de diferentes equipos que dardn como resultado a realizacién
de 11 actas de deslinde e 14 cadernos de campo cos municipios li-
mitrofes entre 1938 e 1942, seis planos de poboacién entre 1940 e
1941, 18 mapas de planimetrias, altimetrias e conxuntas entre 1940
e 1946, e xa como resultado final, tres minutas ou catastréns do Mapa
Topografico Nacional (MTN50) que contefien todo o territorio do
termo municipal estradense.

Deslindes no século xx (1938-1942)

O pleno da corporacién da Estrada de 17 de agosto de 1938, presi-
dido polo alcalde D. Alfonso Constenla Otero, daba conta do ini-
cio dos traballos de deslinde entre este concello e os limitrofes, por
parte das brigadas topograficas do Instituto Xeografico, Catastral e
de Estadistica. Acérdase neste acto, ademais, a creacién dunha co-
WEN’ZI de 27 de xaneiro de 1944. Regulamento da Direccion Xeral do Instituto Xeo-

gréfico e Catastral. Titulo Primeiro, Capitulo Primeiro, artigo 1°; e Titulo V| Capitulo XIX,
artigo 144.

Acta da sesion do pleno do concello da Estrada, 17-08-1938.

misién municipal composta polo propio alcalde, tres concelleiros,

O secretario e un perito para asistir como parte interesada a estas

labores de delimitacién das lifias administrativas cos concellos limi-

trofes, cuxa parte dispositiva transcribimos’.

Sesién supletoria do 17 de agosto de 1938. Na Casa Consistorial da Estrada
a dezasete de agosto de mil novecentos trinta e oito. Terceiro Ano Triunfal.
Reunidos no Salén de Sesiéns os Srs. D. Alfonso Constenla Otero, Alcalde-
Presidente deste Concello e Tenentes de Alcalde Sr. Bernardino Sanmartin e
D. Jaime Aguilar, xunto min o Secretario que autoriza, co obxecto de celebrar
a Sesién Supletoria convocada para o dfa de hoxe dada a hora de dezasete, o
citado Sr. Alcalde declara aberta a sesién.

Deslinde do concello. Dése conta que baixo a direccién dos enxefieiros xefes
das brigadas topogréficas do Instituto Xeografico, Catastral e Estadistico estanse
realizando traballos de deslinde e recofiecemento de molléns que afecta a este
termo municipal e 6s que con el limitan, interesando da alcaldia por tres oficios

Arquivo Municipal da Estrada. Sign. 4.445/2. Libro de Actas da Comisién Municipal Per-

manente (1938-1939). Sesion supletoria do 17 de agosto de 1938, fol. 20r-20v. Traducién
do autor.

data de onte o Sr. Enxefieiro Xefe da 4 Brigada Topografica o0 nomeamento
dunha comisién constituida polo Sr. Alcalde, tres Concelleiros, o Secretario e
un Perito que asistan 6 referido deslinde, cos concellos de Teo, Vedra, Padrén
e Pontecesures os dfas 22, 23 e 24 do actual. E a Corporacién acorda designar a
tal propésito ademais do Sr. Alcalde, é Tenente de Alcalde Sr. Aguilar, conce-
lleiro D. Antonio Ferro, Secretario do Concello D. Antonio Reino, que auto-
riza, e como Perito o propio Sr. Aguilar, entendéndose que non sé entenderdn
nos deslindes a que se refiren os tres oficios indicados entre este Concello e o de
Teo, Padrén e A Estrada, e Padrén, Pontecesures e A Estrada, senén en todos
os demais que acontezan, a non ser que se acorde o contraio.

A gran superficie territorial do concello da Estrada, con 282 qui-
l6metros cadrados repartidos en 51 parroquias, supuxo para as bri-
gadas topograficas unha enorme carga de traballo e dificultade téc-
nica 4 hora de realizar o deslinde cos 11 concellos cos que comparte
lindeiros no século xx, Teo, Padrén, Forcarei, Pontecesures, Campo
Lameiro, Valga, Boqueixén, Vedra, Cerdedo, Silleda e Cuntis. Coa
finalidade de dar cumprimento 4 normativa precedente para a for-
macién do catastro parcelario, o 22 de agosto de 1938 comezaban os
primeiros traballos topogréficos e posterior levantamento de actas,
da operacién practicada para recofiecer a lifia de termo e sinalar os
molléns comiins és concellos da Estrada e Teo, baixo a direccién do
enxefieiro xefe da 42 brigada topogréfica da provincia de Ponteve-
dra, M. Montalvo.

A comitiva presidida polo alcalde da Estrada D. Alfonso Cons-
tenla Otero, acompafiado polos concelleiros D. Jaime Aguilar e D.
Antonio Ferro, mdis o secretario municipal D. Antonio Reino, re-
unironse no lugar denominado Vilarpifieiro co equipo técnico da 4*
Brigada e o representante do concello de Teo, o alcalde D. Gabriel
Varela Crego. A operacion de deslinde transcribiuse na acta asinada
por todos os membros das comisiéns designadas, rexistrada nesa data
co ntimero 1.123.

A partir desta primeira actuacién, proseguiron entre 0s anos
1938 e 1942 os traballos cos demais concellos limitrofes e cuxas
conclusiéns, en xeral, son coincidentes co deslinde previo realizado
na derradeira década do século xix. A acta de deslinde co conce-
llo de Padrén, rexistrada co n® 1.040, foi asinada polos membros
designados da comisién antes citada da Estrada, xunto coa do mu-

Circular do concello da Estrada coa designacion dos membros da Comision de
Deslinde. 20-08-1938.

nicipio limitrofe presidida por D. Luis Arijén Gende, reunidos no
lugar do Monte San Benito o 23 de agosto de 1938. O dia 1 de
setembro posterior acometeuse por parte da 82 brigada topografica,
enxefieiro e topdgrafo, a tarefa de deslinde co concello de Forcarei
desde o lugar denominado Monte das Baiucas ou Campo das San-
tés, cuxos resultados asinaron os mesmos representantes municipais,
xunto cos do outro municipio presidido polo alcalde D. Prudencio

Esbozo do deslinde entre A Estrada e Campo Lameiro. 1938.

Gutiérrez Mansilla, na acta n® 2.224. A 4* brigada foi a encargada
do deslinde con Pontecesures, representado polo alcalde D. Rafael
Abalo Seoane, comezado no lugar das Barreiras o dia 29 de outubro,
transcrito na actan® 2.372 e asinado polos membros de ambas comi-
siéns municipais e corpo técnico. O deslinde con Campo Lameiro,
representado polo alcalde D. Serafin Castro Mesego, acometeuno a
22 brigada o dfa 26 de novembro, comezando no punto denominado
Pico de Aguilléns, transcrito na acta n® 2.169 e asinada por todos
0s asistentes.

A 42 brigada foi a encargada no ano 1939 dos traballos de deslin-
de co concello de Valga, representado polo alcalde D. José Menifio
Caramés, acometidos o dfa 18 de agosto desde o lugar de Fonte das
Barreirifias e recollidos na acta n® 2.221. Retémanse os traballos en

1942 baixo a direccién do equipo técnico da 32 brigada, comezando
polo concello de Boqueixén, sendo o novo alcalde da Estrada D.
Miguel de la Calle Sdenz, cuxas comisiéns delegadas reunironse no
lugar do Castro o dfa 28 de xullo e asinaron a actan® 2.226. O 29 de
xullo comezan os labores de campo no lugar de Caldelas co concello
de Vedra, recollendo os acordos de deslinde na actan® 2.223. O 26
de agosto é a data do deslinde con Cerdedo, representado polo al-
calde D. Lino Toimil Ferrer, no lugar denominado As Ddas Baiucas,
transcrito e asinado na acta n® 2.192. O deslinde co concello de
Silleda, representado polo alcalde D. Manuel Garcia Cervifio, co-
mezou no lugar de Pena da Lagoa o dfa 28 de agosto, transcribindo
e asinando os acordos na acta n® 2.424. Habera que esperar bastan-
tes anos para acometer os traballos de deslinde entre o concello da
Estrada, representado polo alcalde D. Jestds Durdn Martinez, e o de
Cuntis por D. Eusebio Guimarey Montero. Nesta ocasién o equipo
técnico estaba baixo o mando do enxefieiro xefe de deslindes e re-
planteos, que realizou esta detallada operacién recollida na acta n®

2.220, asinada e datada o 26 de setembro de 1958°.

O traballo das brigadas topograficas. Os cadernos de
campo da Estrada

As denominadas brigadas topograficas eran os equipos que realiza-
ban o traballo de campo sobre o terreo nos diferentes concellos,
agrupados por provincias, cuxa funcién principal era a recollida de
datos, a realizacién de mediciéns, informes, esbozos, planos e mapas
manuscritos, ferramentas imprescindibles para acadar o proxecto de
formacién do Mapa Topogréfico Nacional. A sda composicion esta-

6 IGN. Obra derivada de Acta de Deslinde n® 1123 de Teo (15082), A Estrada (36017).
Firmas: 1938. Acta de Deslinde n® 1040 de Padrén (15065), A Estrada (36017). Firmas:
1938. Acta de Deslinde n°® 2169 de Campo Lameiro (36007), A Estrada (36017). Firmas:
1938. Acta de Deslinde n°® 2192 de Cerdedo-Cotobade (36902), A Estrada (36017). Fir-
mas: 1942. Acta de Deslinde n° 2220 de Cuntis (36015), A Estrada (36017). Firmas: 1958.
Acta de Deslinde n°® 2221 de Valga (36056), A Estrada (36017). Firmas: 1939. Acta de
Deslinde n° 2223 de Vedra (15089), A Estrada (36017). Firmas: 1942. Acta de Deslinde n°
2224 de Forcarei (36018), A Estrada (36017). Firmas: 1938. Acta de Deslinde n° 2226 de
Boqueixén (15012), A Estrada (36017). Firmas: 1942. Acta de Deslinde n°® 2372 de Pon-
tecesures (36044), A Estrada (36017). Firmas: 1938. Acta de Deslinde n° 2424 de Silleda
(36052), A Estrada (36017). Firmas: 1942. CC-BY scne.es.

ba formada por persoal de diferentes corpos, enxefieiros xedgrafos,
topégrafos, axudantes de xeografia e catastro, delineantes cartogra-
ficos e de catastro, ademais de outros oficios que puntualmente fosen
requiridos. Ademdis da confeccién das actas que vimos con ante-
rioridade, achegaban as minutas cartograficas, tanto planimétricas
como altimétricas e conxuntas, realizadas en escala 1:25.000, e os
cadernos de campo complementarios.

Estas planimetrias achégannos unha detallada e variada infor-
macién sobre o territorio da Estrada na primeira metade do século
XX, representando, entre outros elementos, as vias de comunicacion,
as construcions, a cuberta vexetal, a hidrografia, a toponimia e as
lifias divisorias administrativas. As minutas altimétricas simbolizan
o relevo do terreo mediante curvas de nivel e puntos de cota, carac-
teristicas que unidas 4 planimetria, se representan nas denominadas
conxuntas.

Os 14 cadernos de campo conservados da Estrada complementan
e coinciden coas actas de deslinde de 1938-1942, achegando in-
formacién sobre cada itinerario, as estaciéns numeradas, os puntos
observados, as distancias en metros, os rumbos de orientacién, as
distancias horizontais, os 4ngulos de pendente ou cenitais, tanto de
depresién como de elevacidn, os desniveis calculados, as altitudes e
os esbozos e notas de cada un deles’.

Destacaremos neste apartado o Caderno de Campo especifico do
lugar de Eiriz, na parroquia de San Pedro de Parada, realizado polo
equipo técnico da 82 brigada da provincia de Pontevedra, asinado
en outubro de 1940 polo topégrafo Manuel Gonzdlez Mérquez®. En-
7 IGN. Obra derivada de Cuaderno de Campo n° 1039 de Padrén (15065), A Estrada (36017).

Firmas: 1938. Cuaderno de Campo n°® 1122 de Teo (15082), A Estrada (36017). Firmas:

1940. Cuaderno de Campo n° 2168 de Campo Lameiro (36007), A Estrada (36017).

Firmas: 1938. Cuaderno de Campo n° 2191 de Cerdedo-Cotobade (36902), A Estrada

(36017). Firmas: 1943-2018. Cuaderno de Campo n° 2219 de A Estrada (36017), Cuntis

(36015). Firmas: 1941. Cuaderno de Campo n° 2222 de A Estrada (36017), Vedra (15089).

Firmas: 1942. Cuaderno de Campo n°® 2225 de A Estrada (36017), Boqueixén (15012).

Firmas: 1942. Cuaderno de Campo n° 2227 de A Estrada (36017), Valga (36056). Firmas:

1939. Cuaderno de Campo n° 2228 de A Estrada (36017), Silleda (36052). Firmas: 1942,

Cuaderno de Campo n° 2229 de A Estrada (36017), Teo (15082). Firmas: 1939. Cuaderno

de Campo n° 2230 de A Estrada (36017), Silleda (36052). Firmas: 1940. Cuaderno de

Campo n° 2233 de Forcarei (36018), A Estrada (36017). Firmas: 1938. Cuaderno de Cam-
po n° 2271 de Pontecesures (36044), A Estrada (36017). Firmas: 1938. CC-BY scne.es

8 IGN. Obra derivada de Cuaderno de Campo n° 2231 de A Estrada (36017). Firmas: 1940.
CC-BY scne.es.

Mod. T. 12, a.

Caderno de campo da Estrada e Forcarei. 1938.

tre a detallada informacién que achega, destacamos o trazado a man
alzada das diferentes construciéns existentes neste lugar, planos de
poboacién a escala 1:2.500, que determinardn a posterior impresién
do Mapa Topografico Nacional.

Planos de poboacion

Na categoria denominada Planos de Poboacién incliense as seis fo-
llas realizadas sobre nicleos urbanos mdis representativos do muni-
cipio da Estrada, con caracteristicas e escalas variadas, acometidos
polas brigadas topogrificas durante os anos 1940 e 1941. O corres-
pondente 4 capital municipal esta asinado polo topdgrafo Francisco
Berzosa o 15 de marzo de 1940, revisado e conforme polos enxefiei-
ros xefes de brigada e da provincia. Representa en escala 1:5.000 a
poboacién da Estrada en folla de cuadricula, debuxado en color ver-

Mod. T 12 a

Esbozo da poboacién de Eiriz. 1940.

mello e coas rdas mdis importantes, complementado cun subindice
de rueiro numerado 4 marxe’.

As cinco follas restantes corresponden a planimetrias realizadas a
escala 1:2.500 e inclden varios ndcleos en cada unha delas. A deno-
minada zona 0 estd datada e asinada polo topdgrafo o 30 de marzo de
1940, incluindo os lugares de Param4, Ramirdns, Murgide, Subién,
Souto de Barcala, Santa Marina de Barcala e Trasande; con detalle
das vivendas, edificios singulares como tabernas, escolas, muifios,
igrexas ou casino, dos camifios, rias e vias principais, hidrografia,
cotas e distancias, elementos construtivos auxiliares como pozos, la-
vadoiros, cruceiros, fontes, cabazos e pontes, ademais das terras de
cultivo dos arredores.

9 IGN. Obra derivada de POBL360307-1940-ESTRADA-LA. CC-BY scne.es. Direccion Gene-
ral del Instituto Geogréfico y Catastral. Trabajos Topogréficos. Provincia de Pontevedra.
Término municipal de La Estrada. Plano de Poblacion de La Estrada. Escala de 1:5.000.

Plano de poboacion da Estrada. 1940.

A folla denominada Planos de Poblaciéon de Mesadoiro, Castrelo,
Vila D “afonso, Fredn, San Louzdns y Parada, inclde os citados lugares
e estd datada o 25 de xufio de 1941; a nomeada como Carballeira,
Vinseiro, Las Vilas, Iglesia( Vinseiro) y Entrecastrelo, ten data de 20
de xufio de 1941; a de Bede, Percira y Fraiz, ten data de 12 de xufio
de 1941; e a denominada zona 7% inclde planimetria e altimetria da
citada zona, ademais dos lugares de Riva, San Pedro de Ancorados,
Foxo Corbelle e Porto, todas elas conforme, revisadas e rexistradas
no Arquivo Topogrifico do Instituto Xeografico Nacional en Ma-

drid™.

Planimetrias e altimetrias

O conxunto de planos con esta denominacién, realizados a escala
1:25.000 como traballo previo ¢ definitivo Mapa Topogrifico Na-
cional (Catastrén), estd composto de 15 follas cartogréficas especifi-
cas da Estrada, 4s que engadiriamos as correspondentes 6s concellos
limitrofes que comparten lifias de deslinde intermunicipais. Todas
10 IGN. Obra derivada de POBL360308-1940-ESTRADA-LA, POBL360309-1941-ESTRADA-

LA, POBL360310-1941-ESTRADA-LA, POBL360311-1941-ESTRADA-LA, POBL360503-
1940-ESTRADA-LA. CC-BY scne.es.

Planos de poboacion (detalles). 1940-1941.

Murgide

Planos de poboacion (detalles). 1940-1941.

Planimetria da Zona N da Estrada (detalle).

elas foron realizadas polos equipos topogréficos entre 1940 e 1946,
subdividindo o termo municipal en varias zonas para un mellor de-
talle na representacion.

As planimetrias, realizadas en tintas negra, vermella e verde,
achegan informacién xeografica relativa 4 superficie de cada unha
delas, os limites municipais e interparroquiais, vias de comunicacién
de diversas categorfas, distancias entre os distintos puntos, cuberta
vexetal, tipos de cultivo e aproveitamento do solo, elementos xeo-
graficos destacados, poboacidns, aldeas, lugares e vivendas, todos
eles coa sda correspondente toponimia e denominacién. O detalle
das altimetrias, en cores negra, vermella, marrén e azul, achega in-
formacién sobre os limites municipais e parroquiais, vias de comuni-
cacién de primeira orde, hidrograffa incluindo rios, regatos e arroios,
puntos xeograficos de altitude e cota destacada, curvas de nivel cada
10 metros e unha gran cantidade de mediciéns de altitudes numéri-
cas de alta precision.

Altimetria da Zona 0 da Estrada (detalle).

A Estrada no Mapa Topografico Nacional

Todos os traballos anteriores, actas, cadernos de campo, mapas e
planos manuscritos, compofien un conxunto de documentos prepa-
ratorios, necesarios e fundamentais, para a formacién das follas do
Mapa Topogrifico Nacional a escala 1:50.000 (MTN50); 6s que se
engadirfan os previamente realizados por outros organismos como
Xunta de Estadistica, o Depédsito da Guerra ou a Rede Xeodésica
de Espafia a partir dos labores de diferentes corpos militares. Con-
dicionado pola gran superficie xeografica que ocupa o territorio es-
tradense, arredor de 282 quilémetros cadrados, a stia representacién
cartogréfica esta repartida en tres follas do MTN50, as denominadas
0120 Padron, 0121 A Estrada e 0153 Cerdedo''.

A folla n® 0121 titulada La Estrada, por ser a entidade de po-
boacién de maior importancia representada na mesma, estd datada
en Madrid o 24 de outubro de 1946, coas sinaturas orixinais dos
topégrafos Benedicto Maté e ]. Serrano Alvarez, e o conforme do

11 IGN. Obra derivada de Minutas MTN50 (catastrones) 1910-1970. 0120 Padrén, 1941. 0121
La Estrada, 1946. 0153 Cerdedo, 1946. CC-BY scne.es.

enxefieiro xefe da seccién 32 e o enxefieiro xefe do 42 grupo como
responsables da sda edicién. Cubre unha superficie de 10 graos de
latitude, entre 0 42° 40" e 0 42° 50 norte, por 20 graos de lonxitu-
de, entre 0 42 30" e 0 4° 50" oeste, representando a zona central e
norte do termo municipal delimitado polo rio Ulla, limitando cos
concellos de Teo, Vedra, Boqueixén, Silleda, Forcarei e Cuntis. O
documento orixinal vai impreso en papel de varias tintas, negro,
azul, vermello, verde e sepia en varias gradaciéns, mediante un sis-
tema de impresién fotomecénica de heliogravado en cobre e cun
tamafio de 36,90 x 53,86 cm.

Realizada cunhas caracteristicas semellantes, a folla n® 0120
denominada Padrén, comprende o territorio da Estrada situado 6
oeste, facendo limite con Teo, Padrén, Pontecesures, Valga e Cun-
tis, abarcando o espazo territorial delimitado polas coordenadas 42°
407 e 42° 50 latitude norte, e entre os 4° 50" e os 52 10" lonxitude
oeste. Estd datada en Madrid o 12 de agosto de 1941, e asinada polo
topégrafo Daniel de la Puente, conforme polo inspector xeral xefe
da seccién 22 Enrique Meseguer, e revisado polo enxefieiro xefe da
22 brigada especial, Anastasio G. Espinosa. A follan® 0153 denomi-
nada Cerdedo, completa o territorio estradense pola parte sur oeste,
detallando os limites municipais cos concellos de Forcarei, Cerdedo,
Campo Lameiro e Cuntis, entre as coordenadas 422 30" e 422 40~
norte, e entre os 4° 30" e 42 50 lonxitude oeste. Estd datada en
Madrid o 1 de xullo de 1946, e asinada a orixinal polo equipo técni-
co formado polos topégrafos Jests Cabrerizo e ]. Serrano Alvarez, e
conformado polos enxefieiros xefes do 4° grupo e da seccién 32.

O obxectivo principal dos mapas era representar os elementos
cartogréficos bésicos, recollendo un extenso catdlogo de pardmetros
como altimetria e curvas de nivel, puntos de acoutamento, vértices
xeodésicos, hidrografia de carécter lineal, superficial e puntual como
pozos ou estanques, vias de comunicacién de toda tipolox{a, edifica-
ciéns illadas ou agrupadas en poboaciéns e limites administrativos.
Por mor da ausencia nesta época dun catastro detallado da riqueza
territorial, este documento cumpria a funcién a xeito de soporte
obrigado no que se cartografaban e deslindaban os limites munici-
pais, incluindo datos especificos sobre utilizacién do solo mediante

A Estrada, MTN n° 121. 24-10-1946 (detalle).

simbolos superficiais, distinguindo os principais tipos de cultivo e
cuberta vexetal. Estamos, en definitiva, ante unha ferramenta fun-
damental para cofiecer o estado xeral do territorio da Estrada a me-
diados do século xx, achegando datos e informacién precisa sobre a
toponimia, tanto de asentamentos humanos como de paraxes e lu-
gares illados, facilitando a localizacién de todo tipo de propiedades
e a stia natureza. Achegamos o detalle de tres mapas da folla 121 da
Estrada, nas que podemos observar a evolucién da capital municipal
representada en sucesivas edicions e a informacién que representa
cada unha delas, desde a primeira de 1946 4s posteriores dos anos
1948 e 2007'2.

Circunscribindonos 4 capital municipal, as imaxes que nos ache-
ga a planimetria anterior reflicten de xeito obxectivo a estrutura
urbanistica da vila, vertebrada en torno a unha praza principal da
que parten dous eixos perpendiculares entre eles e que conforman as

12 IGN. Obra derivada de MTN50 edicion impresa 0121 La Estrada, 1948. MTN50 ediciom
impresa 121 A Estrada, 2007. CC-BY scne.es.

A Estrada, MTN n° 121. 12 edicion 2007 (detalle).

ddas rdas principais do nicleo urbano. O tratarse dunha poboacién
de recente creacién, lembremos que se converteu en capital do mu-
nicipio en 1840, o seu crecemento realizouse de xeito relativamente
ordenado. Desde este momento, ademais da sda privilexiada situa-
cién nun importante cruzamento de camifios comarcal, establécen-
se diferentes instituciéns como o xulgado de 1? Instancia, a escola
de parvulos, a Escola de Artes e Oficios, a biblioteca ou o Hospital
Municipal, que certificardn este crecemento urbano coa concesién
do titulo de vila da man de Isabel 11, acordado mediante Real Decre-
to de 6 de xullo de 1859.

Na primeira metade do século xx prodicese un notable incre-
mento da construcién e desenrolo urbanistico de promocién pri-
vada, facilitado en gran medida pola remesa de divisas dos retorna-
dos americanos, destacando a Casa do Escobeiro na praza principal,
punto central da actividade administrativa municipal. Simanse,
ademais, outros factores de crecemento como centro de referencia
comarcal, como o desenrolo econémico, comercial e de asentamen-
to residencial, coa construcién de numerosas vivendas nunha vila
ben comunicada coas localidades da contorna.

